DOCUMENTO DE ADHESION
Perante a iniciativa de instalación en Carballeda de Avia dunha infraestructura de tratamento de residuos denominada “parque medioambiental”, os promotores desta manifestación afirmamos que o que se pretende é instalar un macrovertedoiro polos seguintes motivos:
1) O obxectivo da Xunta é traer todo o lixo do sur de Galicia, para entendérmonos, tres mil millóns de kgrs de lixo ao ano (oito millóns de kgrs de lixo ao día), máis de 500 camións diarios cargados ata os topes.
2) A superficie del macrovertedoiro equivale a 160 campos de fútbol (ou, o que é o mesmo, oitocentos cincuenta mil metros cadrados ampliables a un millón).
3) Entre as empresas que queren instalar atópase a maior planta de tratamento de lodos de depuradora de toda España cunha capacidade de máis de 300.000 toneladas anuais.
Perante a maior agresión que se pode perpetrar contra a vida dunha comarca, os abaixo asinantes
MANIFESTAN
O seu rexeitamento a este proxecto, na medida na que entendemos que un vertedoiro desta magnitude non pode localizarse no lugar pretendido polas seguintes razóns:
· Pola súa proximidade a núcleos de poboación, ata 23 nun radio de 3.000 metros, cunha poboación afectada de máis de 6.000 persoas. 

· Pola súa proximidade aos colexios nos que estudan os nenos e nenas da comarca situados a menos de 1.500 metros del vertedoiro, coas nefastas consecuencias que isto tenrá para a saúde de todos. 

· Pola afectación del río Maquiáns que atravesa a zona na que se pretende localizar o vertedoiro, e a afectación dos demais cauces fluviais aos que verquerá a depuradora do complexo. Ademais a súa situación nunha ladeira afectará sensiblemente os mananciais, fontes ou acuíferos que se atopen nos arredores. 

· Por falta do necesario consenso social entre os habitantes das poboacións afectadas. Este foro conta con máis de 3.000 sinaturas en contra da localización elixida. 

· Porque esta proposta se realiza sen que se desenvolvera unha planificación previa sobre o tratamento dos residuos urbanos e industriais a nivel galego. 

· Porque non se fixo un estudo previo doutros posibles emprazamentos. 

· Porque unha concentración de empresas de tratamento de lixo desta natureza non conta co apoio de ningún grupo ecologista, que abogan por modelos descentralizados de tratamento de residuos baseados nos principios de proximidade e responsabilidade. 

· Porque todas as infraestructuras desta natureza que existen en España arruinaron as zonas nas que se instalaron. 

· Polo seu emprazamento en pleno corazón do Ribeiro, a menos de dous mil metros de Ribadavia, capital da comarca, e perfectamente visible desde todo o val do río Avia e desde a Autovía das Rías Baixas, co que isto supón en canto á repercusión nun sector de tanta relevancia na zona como é o vitivinícola e o turístico. 

· Por ser manifiestamente incompatible con modelo de desenvolvementlo proposto pola Administración para esta comarca baseado na industria agroalimentaria e o turismo, e ata agora apoiado con liñas como as subvencións a adegas, casas de turismo rural, a creación dunha ruta do viño, a próxima inauguración do museo do viño de Galicia….. 

Ao mesmo tempo, solicitamos ás institucións provinciais e autonómicas que intensifiquen os seus esforzos para fomentar o desenvolvemento da zona mediante a instalación de industrias que non afecten de maneira tan negativa á saúde dos habitantes da comarca, ao medioambiente ata agora escasamente degradado dos vales do Ribeiro, á súa riqueza paisaxística, turística, termal, ao seu patrimonio artístico, así como ao seu desenvolvemento como un referente a nivel mundial na produción de viños de calidade.
